
 
 

Vestmannaeyjar 17. ágúst 2026 

Húsnæðis- og mannvirkjastofnun 

b.t. Sigurðar Ásbjörnssonar 

 

Efni: Stytting Hörgeyrargarðs 

 

Vestmannaeyjahöfn skilar inn eftirfarandi umsögnum vegna umsagna sem bárust í 
skipulagsgátt.  

 

HS Veitur 

Eins og fram kemur á korti er töluvert frá dýpkunarstað að vatnslögninni eða um 400 
metrar. Til þess að draga úr hættu á að vatnslögnin verði fyrir frekari tjóni mun koma 
fram í útboðsgögnum hvaða siglingaleið eigi að fara með efnið innan innsiglingar 
Vestmannaeyjahafnar.  

 

Landhelgisgæslan 

Þegar framkvæmd hefst mun Vestmannaeyjahöfn tilkynna til Landhelgisgæslunnar 
útsett framkvæmdasvæði tímasett. Einnig mun höfnin setja grænt ljósdufl í stað 
hafnarvita framkvæmdatíma. Að framkvæmd lokinni verður hafnarvita áfram staðsettur 
á enda Hörgaeyrargarðs. 

 

Náttúrufræðistofnun 

Hafrót á staðnum er ekki svo mikið þar sem þarna er tölvuvert skjól frá Vestmannaeyjum 
fyrir öllum áttum nema norðanátt og fylgir þeirri átt ekki mikill sjógangur. Þar sem stefnt 
er að því að hefja uppbyggingu brimvarnargarðs á næstu árum teljum við að efnið verði 
enn á afmörkuðu svæði. 

 

Umhverfis- og orkustofnun 

Mannvirkið sem á að fjarlægja er um 100 ára og ekki til neinar nákvæmar upplýsingar um 
magn steypu í garðinum. Það er mat framkvæmdaraðila að steypa sé um 1% af því efni 
sem á að fjarlægja úr garðinum.  



 
 
Umhverfis- og orkustofnun var með ábendingar um skýrslu um vatnshlot sem skilað var 
inn þann 6. júlí 2026. Sendi ég hér með uppfært skjal þar sem búið er að taka eftirfarandi 
atriði til frekari skoðunar og eða leiðréttingar, tímabundin áhrif s.s. gruggmyndun á 
framkvæmdatíma, orðalag um umhverfismarkmið og númer á vatnshloti leiðrétt. 

Mynd frá Vegagerðinni 

 

Náttúruverndarstofnun 

Hávaðamengun verður takmörkuð þar sem allt efni sem er ofan sjólínu er hægt að 
fjarlægja með gröfupramma og þarf ekki spreningar til. Hugsanlega þarf að sprengja eða 
fleyga klöpp undir garðinum en það er tímabundið rask á framkvæmdatíma.  

Lífríkið sjávar er fábrotið innan hafnar og er talið að framkvæmdin muni hafa takmörkuð 
áhrif á strandsjávarvatnshlotið sem nær frá Dyrhólaey að Þorlákshöfn. 

 

Fyrir hönd Vestmannaeyjahafnar, 

Dóra Björk 

hafnarstjóri 


